2004KO OTSAILAREN 2KO GOBERNU BILKURA

=======================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu.

Nafarroako Gobernuak haren dolumina adierazi du Alvaro d’Ors-en heriotza dela-eta

_________________________________________________________________



Nafarroako Gobernuak haren dolumina adierazi du gaur, erabaki bidez, Alvaro d’Ors Perez Peix Zuzenbide Erromatarraren katedratikoaren heriotzaren aurrean. Jakina denez, Alvaro d’Ors katedratikoak Kulturako Vianako Printzea Saria jaso zuen 1999an.

 
Ezbehar konponezin hau deitoratzean, Gobernuak erabaki du haren dolumina helaraztea Alvaro d’Ors-en seme-alabei. D’Ors irakasle aritu zen Nafarroako Unibertsitatean eta bere bizitzan zehar nazio mailako sari eta aipamen ugari jaso zuen.


Gobernuaren Erabakiak dioenez, “Alvaro d’Ors-en figuran pertsonai desberdinak elkartzen dira, izen handiko irakasle unibertsitarioa, ikerle nekaezina eta iradokitzailea eta Nafarroako Foru Zuzenbide Zibilaren aditu eta mireslea, izan ere, D’Ors-ek parte hartu zuen 1973an aldarrikatu bilduma erredaktatu zuen batzordean”.

TOKI ADMINISTRAZIOKO DEPARTAMENTUA

====================================


Gobernuak Batzorde Kudeatzaileetako kideak izendatu ditu Orotz-Beteluko Udalean eta Izurdiagako Kontzejuan

_________________________________________________________________



Nafarroako Gobernuak Batzorde Kudeatzaileetako kideak izendatu ditu Orotz-Beteluko Udalean eta Izurdiagako Kontzejuan. 

Orotz-Beteluko Udaleko Batzorde Kudeatzailea ondoko kide hauek osatuko dute: Jose Maria Arcelus Lusarreta, Venancio Gil Vergara, Izaskun Larrea Reta eta Luis Mª Turrillas Juandeaburre.

Izendapen hauek egin dira aipatu Udalean hautagairik izan ez zelako 2003ko maiatzaren 25eko eta urriaren 26ko hauteskundeetan. Hauteskunde Erregimen Orokorraren Lege Organikoaren arabera, Gobernu autonomoak Batzorde Kudeatzaileko kideak izendatuko ditu, hortaz, gaurko erabakiarekin araua betetzen da.

Izurdiagako Kontzejuan, berriz, ondoko kide hauek osatuko dute hango Batzorde Kudeatzailea: Jose Angel Huarte Villanueva, Asier Olaechea Azpiroz, Guillermo Larumbe Erro, Diego Beraza Ameztegui eta Francisco Javier Iraizoz Garcia.

Kasu honetan ere ez zen hautagairik izan 2003ko irailaren 1eko hauteskundeetan ez eta urte bereko martxoaren 31an ere. Beraz, dagokion legeari jarraikiz, Gobernuak Batzorde Kudeatzaileko kideak izendatu behar ditu.

NEKAZARITZA, ABELTZAINZA ETA ELIKADURA DEPARTAMENTUA

======================================================


Aritzuko (Anue) herrilurrak berreskuratzeko transakzio hitzarmenaren oinarriak onetsi dira

_________________________________________________________________



Nafarroako Gobernuak Aritzuko (Anue) herrilurrak berreskuratzeko  transakzio hitzarmenaren oinarriak onetsi ditu Foru Dekretuz.


Aritzuko Kontzejuak, hasiera batez herrilurtzat hartzen diren lurzatien titulartasunaren gainean sor daitezkeen erreklamazio auziak saihestu eta herri ondasunak zehazteko asmotan, herri ondasunak berreskuratzeko transakzio hitzarmen baten oinarri orokorrak prestatu ditu; haren bidez konpentsatu eginen da partikularren aprobetxamendu eskubidea. Horrela bada, Aritzuko Kontzejuaren iritziz, hango gaztainadi, lizardi eta iralekuak, orokorrean, herrilurrak dira eta partikularrek aprobetxatzeko eskubidea baizik ez dute. 


Helburu horretarako, hitzarmen unitatetzat hartuko da partikular bakoitzaren notario-eskrituretan 2000ko urtarrilaren 1a baino lehenagoko datarekin ageri diren aprobetxamendu guztien batuketa. Nolanahi dela, aipatu dataren ondoko notario-agiriak ere onartzen ahalko dira, baldin eta, Aritzuko Kontzejuaren iritziz, haien titularrak saiatu ez badira bidezkoak ez zirenak bereganatzen, herri-ondarearen kontra. Horretarako, bateratu eginen dira titular desberdinen eskrituretan ageri diren aprobetxamenduak, baldin eta bizitoki, etxe edo sutondo berean elkarrekin bizi badira. 


Notario-agirietan oin kopuruaren bidez adierazita ageri diren aprobetxamenduetan, neurri hori azalera neurri bilakatu eta hitzarmen unitatea atera ahal izateko, Aritzuko Kontzejuak irizpide honi segituko dio: Gaztainondo batek hartzen duen lur azalera: 25 m2; intxaurrondo batek hartzen duen lur azalera: 25 m”; Lizar batek hartzen duen lur azalera: 20 metro karratu.


Lur azalera beraren gainean aprobetxamendu bat baino gehiago badaude, onuradun bat baino gehiagoren izenean eskrituratuak, hitzarmen unitatea kalkulatzeko aipatu azalera zatituko da onuradunen artean, non eta aprobetxamenduren bat notario-agirietan oin kopuruaren bidez adierazita ez dagoen.


Lur eskrituratuak beren borondatez lagatzearen ordain, Kontzejuak bi aukera proposatuko dizkie eskubide horiek dituztenei, nahi bezala hauta dezaten: a) Agiri publiko baten bidez frogaturik herrilurretan eskubideko duen azaleraren ehuneko 25 onartzea partikularrari, bere jabetza bilaka dadin; eta b) Azaleraren ehuneko horiei dagokien diru ordaina, 0,18 euro/metro karratuko prezio unitarioa ezarriz. Aprobetxamenduen lur azaleraren gainerakoa herrilurretan geldituko da, Kontzejuak hura osorik eta nahi bezala erabil dezan. Handik goiti partikularrak ez du argudiatzen ahalko haren gainean inolako ez inongo eskubiderik.

Transakzio hitzarmena
Transakzio hitzarmen bat eskatzen duen partikularrak identifikatu, zehaztu eta mugatu beharko ditu lursailean, Aritzuko Kontzejuarekin batera baina bere kontura, hitzarmenaren xede diren aprobetxamenduak. Identifikatutako lur azalera erreala hitzarmen unitatetzat hartzeko ahalmena berarekin du Kontzejuak, hitzarmenari dagokionez. Bestalde, Kontzejuak berarekin du partikular bakoitzari dagokion zatia lurzati batean edo gehiagotan emateko ahalmena. Lurzati horiek ez dute zertan izanik hitzarmenak ukitutako gaur egungo aprobetxamenduak berak. Kontzejuak partikularra entzunda erabiliko du ahalmen hau, eta hitzarmenekoen ezaugarri bertsuak dituen lurra emanen du. 

Hitzarmeneko lurretan dauden arbolak, berez sortuak badira, Aritzuko Kontzejuarenak izanen dira.  Partikularrak landatutako zuhaitzak badira, berriz, harenak izanen dira.

EKONOMIA ETA OGASUNA

======================


Gobernuak errepide tarte bat eman dio Cintruenigoko Udalari haren bide sareari gehitu diezaion

_________________________________________________________________



Nafarroako Gobernuak erabaki du gaurko bilkuran errepide tarte bat Cintruenigoko Udalari ematea hark bere bide sareari gehitu diezaion. Zehatz-mehatz, aipatu errepide tartea Iruñea-Madril N-1113 errepidean dago, 90,780 eta 90,890 kilometro puntuen artean. Guztira 2.100 metroko tartea da eta haren azalera 16.836 metro karratukoa da.

OSASUN DEPARTAMENTUA

=======================


Izendapena

_________________________________________________________________



Nafarroako Gobernuak Elena Jiménez Gabari izendatu du Barne Araudiaren Ataleko buru Osasun Departamentuko Idazkaritza Teknikoan.

